
o‘zgartirish va qo‘shimchalar kiritish  haqidagi buyruq1, “Yoshlarni har tomonlama qo‘llab-
quvvatlash va ularning ijtimoiy faolligini yanada oshirishga oid qo‘shimcha chora-tadbirlar 
to‘g‘risida”2gi farmonlar va shu kabilar bugun ehtiyojmand yoshlarning huquqlari va ijtimoiy 
maqomi oshirishga xizmat qiladi. 

Yoshlarni mehnat bozorida birlashtirish uchun qulay shart-sharoitlar yaratish ushbu bugun 
davlatimizning bosh maqsadi hisoblanadi. 

Bu boradagi maqsadga erishish uchun quyidagi vazifalar: 
1. Yoshlarning qobiliyat va qiziqishlaridan kelib chiqib, navqiron avlod bandligini ta’minlash; 
2. Ish tajribasiga ega bo‘lmagan yoshlarni kasb-hunarga o‘qitish va qayta tayyorlash; 
3. Bandlik xizmati ko‘rsatmasi bo‘yicha kasbga yo‘naltirish, kasbiy tayyorgarlik, qayta 

tayyorlash va malakasini oshirish, psixologik qo‘llab-quvvatlash xizmatlarini bepul olish; 
4. Fuqarolarning yoshi va boshqa xususiyatlarini hisobga olgan holda haq to‘lanadigan jamoat 

ishlarida qatnashish uchun muddatli mehnat shartnomalarini tuzish imkoniyatini tashkil etish; 
5. Yoshlarni ijtimoiy qo‘llab-quvvatlash; 
6. Yoshni kamsitilishiga yo‘l qo‘ymaslik; 
7. Yosh ishsizlarga psixologik yordam berish, maslahat berish va diagnostika qilish; 
8. Yoshlarni davlat tomonidan ijtimoiy qo‘llab-quvvatlashning asosiy yo‘nalishi ishsizlik 

tufayli nafaqa va kompensatsiya to‘lash; 
9. Ishsiz yoshlarning vaqtincha mehnatga layoqatsizligi davrida ishsizlik nafaqasini to‘lash; 
10. Ish bilan ta’minlash xizmati ko‘rsatmasi bo‘yicha kasbiy tayyorgarlik, malaka oshirish, 

qayta tayyorlash davrida stipendiyalarni to‘lash; 
11. Pullik jamoat ishlarida qatnashish imkoniyatini ta’minlash3 va h.k. 
Fikrimizcha, bu muammolarni hal qilish orqali yosh avlodning zamonaviy mehnat bozori 

sharoitlariga moslashishi osonlashadi. Bu jarayonlar doimiyligi va uzviyligi bilan ajralib turadi. 
Shunday qilib, yoshlarni ish bilan ta’minlash muammolari ko‘p jihatdan ob’ektiv jarayon 

bilan bog‘liq jarayondir. 

onlik aholisining ko‘pchiligi o‘zbek (sart)lar bo‘lib, mamlakat shahar va qishloqarida 
tojik (sart)lar ham yashagan. O‘zbeklar va tojiklar asosan o‘troq tarzda kun kechirib, 
ulardan o‘zbeklar Andijon, Asaka, Oltiariq, Oqmasjid, Abdusamad, Avliyoota, 

Botirqo‘rg‘on, Baytaq, Beshariq, Buvayda, Bukan, Joykasht, Durmancha, Yormozor, Iqon, 
Qaroqchiqum, Qorayantoq, Kushkon, Qo‘qon va uning atrofida, Qarnazq, G‘urumsaroy, Katta 
Qaynar, Quva, Kumish, Dug‘umbek, Mankent, Mavram, Merkeda, Mingtut, Namangan, Nav, 
Naymancha, O‘sh, Parkent, Tang‘az, Polvontosh, Pishpek, So‘zoq, Sulak, Sayram, Sultonrabot, 
To‘da, Toshkent, To‘qmoq, Turkiston, Tung‘iz lav, Urganj, O‘zgan, Uchqo‘rg‘on, Ultarma, 
Xamirqo‘rg‘on, Chimkent, Chil mahram, Chortoq, Sho‘rqo‘rg‘on, Shahbekbiy, Yaypan, 
Yangqo‘rg‘on, Yormozorda istiqomat qilganlar. Tojiklar esa Farg‘ona vodiysining shaharlari va 
tog‘li tumanlaridan tashqari yana Iqonda, Toshkent va uning atrofida, Parkentda, Piskentda, 
Chinozda yashashgan[1, 214 - 215].  

Qo‘qon xonligida xon sulolasi o‘zbeklarning ming [2, 331 - 336] urug‘idan bo‘lib, saroy 
a’yonlari va amaldorlar o‘zbeklardan iborat bo‘lgan (ming, saroy, targ‘ova, qipchoq; elatlari) esada, 

                                                            
1 Ўзбекистон Республикаси бандлик ва меҳнат муносабатлари вазирининг буйруғи, 09.04.2021 йилда рўйхатдан 
ўтган, рўйхат рақами 3163-3. 
2 O‘zbekiston Respublikasi Prezidentining Farmoni, 13.07.2021 yildagi PF-6260-son. 
3 https://research-journal.org/archive/12-114-2021-december/socialnaya-rabota-s-molodezhyu-regionalnyj-aspekt 

davlatda ish yuritish hujjatlari asosan fors tilida olib borilgan, lekin o‘zbek tilida ham yorliq va 
inoyatnomalar yozilgan[3, З].  

Rus tadqiqotchisi N.Petrovskiy o‘zining “Qo‘qon xonligi ocherklari”da xonlik aholisi haqida 
quyidagilarni yozadi: “... O‘rta Osiyoda ikkita asosiy xalq; - o‘zbeklar va tojiklarning umumiy 
tabiati har xil manbalarda ta’kidlanib, xususan, Grebinkinning maqolasidan bizga juda yaxshi 
ma’lum. Qo‘qon xonligida yashovchi bu xalqlarning shaxsiy xususiyatlari hozircha umuman 
noma’lum. O‘zimdan qo‘shib qo‘yishim mumkinki, geografik joylashuvi jihatidan uzoq musulmon 
sharqida hozirgi Qoshg‘arni egallab turgan otashparast xitoyliklar, tog‘lik qabilalar, islomda 
ishonchlari kamroq va deyarli musulmon hisoblanmagan qirg‘izlar orasida Qo‘qon xonligi 
imkoniyatga ega bo‘lmagan yoki Buxoro misolidagi musulmon jamiyati va davlati kabi 
shakllanishga ulgurmagan edi. Shuning uchun ta’kidlaganimdek, Qo‘qon xalqida buxoroliklarga 
xos bo‘lgan yolg‘on, yashirinchilik, ikkiyuzlamachilni, xushomad, riyokorlik, xo‘jako‘rsin 
dindorlik va shu kabi qusurlar juda ham kam...  

Din masalasida qo‘qonliklar buxoroliklar kabi xudoga berilib ketmagan bo‘lsa-da, ularda 
ochiqko‘ngillilik, diniy bag‘rikenglik bor. Ijtimoiy munosabatlarda esa ular buxoroliklarga nisbatan 
haqgo‘y, ochiq, shaxsiy hayotda ancha yumshoq, oilam va uyim-joyim deydigan va umuman 
aytganda ochiqko‘ngil va samimiy odamlar. Xullas, ularda sartlarning “piyozdek” so‘zi 
ifodalanadigan xususiyat kamroq. Sartni qancha bilsang ham uning ichi po‘sti ochilgan piyoz kabi 
ochiq emas, bir qavat tagida yana bir po‘sti bor[4, 729 - 730].  

Qo‘qon xonligi aholisining shu kabi xususiyatlari bu xonlikda qullar bo‘lmaganligi yoki 
Buxoro bozorlaridek uyalmasdan odam sotish kabi holatlar bo‘lmaganligini ko‘rsatadi. Odam sotish 
holatlari yaqingacha Buxoroda mavjud edi, balki hozir ham bordir. Buni o‘z ko‘zim bilan 
ko‘rganman. Qo‘qonliklar haqida aytilgan barcha so‘zlarni boshqa O‘rta Osiyoliklarga nisbatan 
tushunib, ularga Yevropacha emas, balki musulmoncha baho berish kerak”.  

Xonlikda yana qirg‘izlar, qipchoqlqar ham istiqomat qilgan. Ular Sirdaryoning boshlanish 
joylaridan Balxash ko‘ligacha bo‘lgan tog‘li rayonlardan to Qoshg‘ar chegarasigacha bo‘lgan yerda, 
Yettisuv, Talas vodiysi, Oloy tog‘lari, Badaxshon, Fargona vodiysi hududlarida ko‘chmanchi va 
yarim ko‘chmanchi hayot kechirgan.  

Bundan tashqari Fargona vodiysida qoraqalpoqlar, Toshkent atroflarnda 10 ming uydan iborat 
bo‘lgan qozoqlar, xonlikning sharqiy qismida, Qo‘qon xonligini Buxoro va Rossiyadan ajratib 
turadigan cho‘llarda esa kuchmanchi qozoqlar yashagan.  

Manbalarda ta’kidlanishicha, XIX asrning boshlarida qirg‘izlar, qalmoqlar, uyg‘urlar, 
qoraqalpoq va qozoq-qipchoqlar Xitoy hukumati tazyiqi ostida Sharqiy Turkistondan Farg‘ona 
vodiysiga ko‘chib kelishga majbur bo‘lishgan[5, 9].  

Shu bilan birga yahudiylar xonlikning barcha shaharlarida tarqoq holda sochilib yashashgan. 
Shuningdek, xonlikning ayrim shaharlarida lo‘lilar, hindlar, afg‘onlar va Osiyoning boshqa xalqlari 
vakillari istiqomat qilishgan[6,90]. 

Rossiya bosqini va Turkiston general-gubernatorligi tashkil topgandan so‘ng xonlik 
hududlariga yahudiylar hamda armanlar, boshqa millatlarning vakillari ham kelib yashagan[7,37-
40]. 

Umuman olganda, XIX asrning birinchi yarmida, ya’ni Rossiya imperiyasi bosqiniga qadar 
Qo‘qon xonligining hududlari kengaygan va aholisining soni o‘sgan. Xonlik hududida asosan 
o‘troq, qisman ko‘chmanchi va yarim ko‘chmanchi aholi yashagan. Aholining ko‘pchiligini o‘zbek 
va tojiklar tashkil qilib, xonlikda yana qirg‘izlar, qipchoqlar, qoraqalpoqlar, qozoqlar, qozoq-
qipchoqlar, qalmoqlar, uyg‘urlar, forslar, arablar, hindlar, afg‘onlar, lo‘lilar, Turkiston general-
gubernatorligi tashkil topganidan so‘ng ruslar, yahudiylar, armanlar ham yashaganlar. 

Annotatsiya: Maqolada gender tengligi tushunchasi va mohiyati hamda O‘zbekiston 
Respublikasi qonunlarida, xalqaro huquqiy hujjatlarda mustahkamlanishi, amalga oshirilayotgan 
islohotlar va hayotga tadbiq etishda yuzaga keladigan muammolar haqida ma’lumotlar keltirib 
o‘tilgan. 

Kalit so‘zlar: BMT, konstitutsiya, gender tengligi, konvensiya, ratifikatsiya, barqarorlik, 
parlamentlararo ittifoq, assambleya, qonuniylik, demokratizm, teng huquqlilik, jins bo‘yicha 
kamsitish, ochiqlik, shaffoflik. 

 
ugungi kunda xalqaro hamjamiyat hamda O‘zbekiston Respublikasi hukumati va 
parlamenti tomonidan inson huquqlari va erkinliklari xususan, ayollarning huquqlari 
bo‘yicha yetarlicha ish olib borilmoqda. Shu o‘rinda “gender” fenomeniga to‘xtalib 

o‘tsak, bu kategoriya inson jinsining ijtimoiy-madaniy jihatini ifoda etuvchi tushuncha. Gender 
jamiyatni sotsial-jinsiy jihatdan vertikal stratifikatsiya qilishdan farqli ravishda gorizontal 
stratifikatsiya qilishga yordam beradi. Bundan tashqari “Xotin-qizlar va erkaklar uchun teng huquq 
hamda imkoniyatlar kafolatlari to‘g‘risida”gi qonunning 3-moddasida shunday deyiladi: 
“Gender — xotin-qizlar va erkaklar o‘rtasidagi munosabatlarning jamiyat hayoti va faoliyatining 
barcha sohalarida, shu jumladan siyosat, iqtisodiyot, huquq, mafkura va madaniyat, ta’lim hamda 
ilm-fan sohalarida namoyon bo‘ladigan ijtimoiy jihati”.  

BMTning 1979-yil 18-dekabrda qabul qilingan “Xotin-qizlarni kamsitishining barcha 
shakllariga barham berish to‘g‘risida”gi Konvensiyasining 2-moddasida shunday fikrlar bayon 
etilgan, ya’ni: 

Ishtirokchi-davlatlar xotin-qizlar kamsitilishining barcha shakllarini qoralab, zudlik bilan 
barcha tegishli usullar orqali xotin-qizlar kamsitilishiga barham berish siyosatini yurgizishga 
kelishadilar va shu maqsadda quyidagi majburiyatlarni oladilar: 

- erkaklar bilan ayollar o‘rtasidagi tenglik tamoiylini, agarda bu xozirgacha qilingan bo‘lmasa, 
milliy Konstitutsiyaga va boshqa tegishli qonunlarga kiritish hamda qonun va boshqa tegishli 
vositalar yordamida ushbu tamoyilni amaliyotga joriy etishni ta’minlash; 

- xotin-qizlarning har qanday kamsitilishini ta’qiqlovchi tegishli qonunchilik va boshqa 
choralarni ko‘rish, zarur bo‘lganda sanksiyalarni qo‘llash; 

- xotin-qizlarning kamsitadigan biron-bir xatti-harakatlarni amalga oshirishdan tiyilish, davlat 
organlari va muassasalari ushbu majburiyatga muvofiq faoliyat ko‘rsatishlariga kafolat berish; 

- biron-bir shaxs, tashkilot yoki korxona tomonidan xotin-qizlar kamsitilishini bartaraf etish 
uchun barcha tegishli choralarni ko‘rish;. 

